
2 Att, 2 Xena, p.72 (f)

RIENI
 
GĦALIEX IL-KLIEM JIĠINI HEKK AĦRAX 

Għaliex il-kliem jiġini hekk aħrax miegħu?...

Għax iġegħilni! Għax iqajjimli ġismi xewk xewk, għalhekk. Ma nkunx 
irrid! (tgħaddas rasha bejn idejha) Ma nafx għaliex – ma nafx, ma 
nafx, ma nafx, ma nafx… (tibqa’ rasha hekk – imma jekk qed tibki, ma 
turix) Ma’ mitt barrani fuq it-telefown, qisni mhux jien – elf kelma ta’ 
faraġ insib – Mogħdrija rħisa… 

Għaliex? Għaliex wiċċ imb wiċċ imbagħad, speċjalment miegħu, 
għaliex il-kliem jiġini hekk aħrax, hekk jaqta’?

Pawsa qasira. 

(Tgħolli rasha) Min jaf għaliex? Tajjeb, xi trid tagħmel. Magħmul ieħor 
x’niskonġraw – imur mal-oħrajn! (tqum fuq saqajha, trid ittajjar il-
ħsieb, kif imdorrija tagħmel) Allura! Milli jidher se jħalluna l-art – lili 
u lilek! X’għandna għall-ikel? (Taqbad pasta mill-kaxxa fuq il-mejda u 
tmur biha lejn il-kċina. Tgħolli l-għatu ta’ borma.) Dak il-fenek ilek ma 
tħanxarhielu jew? (Iddur lejh - tibla’ u tiekol il-pasta f ’bukkun wieħed.) 

